
Bá Sinilı́gı́ı́ naaltsoos ádayiilaa 

Aadę́ę́’ Hoozdo Hahoodzodóó Aná’át’á’ii: 

Dı́ı́ nighanjį’ éı́ dı́ı́ Aná’át’a’ii Bina’niltin Binaaltsoos ályaa dı́ı́ Bini’anit’ą́ą́ts’ósı́ yiziłı́gı́i 
tádiinjı̨́ góne’, naaki dimı́ı́l dóó bi’ąą hastxą́ą́ts’áadah yihxah éı́ ats’á’nı́ldééh biniye i’ii’nı́ı́łgo dı́ı́ 
kwe’é hooghanı́gi ni daats’ı́ éı́ dooodei’ ła’ aná’át’a’go bı́zhi’ yisdzoh lá. Nihxiwááshindoon 
yilwołgo dooleełı́gı́ı́ éı́ ni na’hódlı́. Ahxéhee’ dı́ı́ aná’át’ajı́ ha’dinilaaı́gı́ı́. Dı́ı́ Naaltsoos éı́ 
iná’át’a’jı́ yee nı́ká’adoolwoł biniyé dóó i’ii’nı́ı́ł bee áhoonı́ı́łgi bóhwidı́ı́ł’ááł dóó deiyı́jeehı́gı́ı́ 
binahjį’ nił ééhózingo a’dı́ı́’ał dı́ı́ i’ii’nı́ı́ł bijı̨́. 

Dı́ı́ Naaltsoos biyi, dı́ı́ hane’ nił béé hodoozįįł: 

• Naanish Bił Dah Da’ı́nééhjı́ Bá Sinilı́gı́ı́ yá deiyı́jeehı́gı́ı́ (la’ts’áadah siłtsooz) 
• Nitsa Hahoodzo bee hazáanii ndeiyizooı́gı́ı́ dı́ı́ áłts’ı́sı́ hadahwiisdzodóó (Dı̨́ı̨́’ts’áadah 

siłtsooz) 
• Dı́ı́gi’át’áo aná’át’a’ (táá siłtsooz) 
• Dı́ı́gi’át’áo niłhahoodzodóó dahnaháaztxánı́gı́ı́ chóidı́ı́łt’eeł (náhást’éı́ siłtsooz) 

Dı́ı́ Aná’át’a’ii Bina’niltin Binaaltsoos éı́ Hoozdo Hahoodzo Hasłą́ą́dę́ę́’ Baa’át’e Ádingo 
I’ii’nı́ı́ł bá Sinilı́gı́ı́ hadeidiilaa, áko doo ach’ijı́ ı́dlı̨́ı̨́góó dı́ı́ a’ii’nı́ı́ł baa hane’ biniyé. Dı́ı́ bá 
nii’nilı́gı́ı́ éı́ dı́ı́ hahoodzo biyi’ t’áá sahdii bił haz’ą́ dóó dah naháaztxánı́gı́ı́ éı́ yadadidiilnii’ dı́ı́ 
hazhó’i Baa’át’e Ádingo I’ii’nı́ı́ł dabı́yı́nı́ilyeed dooleeł dadı́iniid. Dı́ı́ bee oonishı́gı́ı́ éı́ t’ááłáhidi 
dimı́ı́l dóó bi’aan náhást’éidi neeznádiin dóó bi’ąą náhást’édiin tseebı́ı́ yihxah yę́ędą́ą́’ bee 
lą́’azlı̨́ı̨́’ dóó anı́da’at’á’ı́gı́ı́ ndabidi’nitxingo biyoołwoł dóó béesoo ndanideehgi bee hazáanii 
binahjį’ doo ina’adlo da dooleeł biniyé. 

Inda’iit’a’go éı́ dı́ı́ t’áá ánı́iltsxo bee náás yiikah dóó bee nihxidziil. T’ááła’ı́ nitı́nı́go iit’ádı́gı́ı́ 
nihodoot’ááł bı́daastł’ǫ́ áko t’áá ałtsxo a’oot’ah wólta’. Kwidóó ı́inidzin éı́ dı́ı́ 2016 Ats’ánı́ldééh 
I’ii’nı́ı́ł Aná’át’a’ii Bina’niltin Binaaltsoos, dóó i’ii’nı́ı́ł bı́na’niltin nihá ı́ı́shjánı́ ádaalyaaı́gı́ı́, 
niká’eelwod dooleeł dı́ı́ i’ii’nı́ı́ł bijı̨́. Ahxéhee’ dı́ı́ Hoozdo Hahoodzo biyi’ a’ii’nı́ı́ł baa 
na’aldeehı́gi inı́txahı́gı́ı́. 

Ahxéhee’ 

Mitchell C. Laird, Chairman 
Steve M. Titla 
Damien R. Meyer 
Mark S. Kimbie 
Galen D. Paton 

 
Hoozdo Hahoodzo Hasłą́ą́dę́ę́’ Baa’át’e Ádingo I’ii’nı́ı́ł bá Nii’nil 

DÍÍ NAALTSOOS BAA HANE’ 

Bits’ánı́ldééh bich’į’ hoolzhishgo, t’ááłá’ı́ Iná’át’a’ Bina’niltin Naaltsoos éı́ t’áá ałtsxo 
dahooghangóó inı́da’at’a’go bizhi’ daasdzohı́gı́ı́ bich’į’ ádaalyaa. 

Dı́ı́ Naaltsoos biyi’ éı́ hada’iisdzı́ı́’, dóó ada’iiskid dóó chı́da’iidoot’eełgi dabikáá’ dı́ı́ 
ats’a’nı́ldéehgo naaltsoos ahxi’nı́łı́gı́ı́ bı́zhi’ bikáá’ daasdzohgo éı́ dı́ı́ nitsaa hahoodzo bee 
hazáanii ndeizooı́gı́ı́ (Adei dóó Ayei Hooghanjı́) dóó Naanish bił Dahda’ı́nééhjı́ bá sinilı́gı́ı́’jı́. 
Adei dóó Ayei hooghan yá deiyı́jeehgo dı́ı́ Naaltsoos biká’ı́gı́ı́ éı́ niłhahoodzodóó t’éiyá. 

Hasłą́ą́dę́ę́’ Baa’át’e Ádingo I’ii’nı́ı́ł bá Sinilı́gı́ı́ éı́ deiyı́jeehı́gı́ı́ bee nisoozı́nı́gı́ı́ ádaołe’ deiłnı́. 
Dı́ı́ hadałiisdzı́’ı́gı́ı́ éı́ kwe’é ndaasdzoh dóó kodóó Nii’nilı́gı́ı́ éı́ dı́ı́ saad ałk’ijį’ ahxi’nı́łı́gı́ı́ doo 
bı́déét’i’ da. Deiyı́jeehı́gı́ı́ bizaad éı́ saad ánéelt’e’ dashijaa’ dóó nanideehı́gı́ı́ t’éiyá bá daats’ı́ 
bina’azhnish. 

Wááshindoon yádeiyı́jeehii, T’áá Sahdii Yee Dah Yikahii*, t’óó bı́zhi’ bı́dahiidzóhı́gı́ı́ dóó 
hahoodzo ádaałts’ı́sı́góó yádeiyı́jeehı́gı́ı́ éı́ dı́ı́ Naaltsoos doo dabiyi’ da. Aná’á’a’ı́ dı́ı́ áájı́ 
deiyı́jeehii baa hane’ chóideesht’eeł nizingo éı́ kwe’é dı́ı́nááł www.azcleanelections.gov t’áá 
áyı́dı́gi i’ii’nı́ı́ł deiyiyéełyeed bił haz’ánı́gı́ı́ ninı́zingo. 

*T’áá Sahdii Yee Dah Yikahiiji’ deiyı́jeehii éı́ 2016 Nitsaa I’ii’nı́ı́ł Iná’át’a’ Bina’niltin 
Naaltsoos bikáá dooleeł 

ATS’Á’NÍLDÉÉH BINIYÉ I’II’NÍÍŁ BAA HANE’ 

Ats’á’nı́ldééh éı́ Damóo dóó naakijı̨́ góne’, Bini’anit’ą́ą́ts’ósı́ tádiin nijı́, naaki dimı́ı́l dóó 
hastą́ą́ts’áadah yihxah. Ada’ii’nı́ı́ł nahaz’ą́ą́góó éı́ abı́nı́go hastą́ądóó dóó nléı́ i’ı́ı́’ą́ąjį’ 
tsosts’idijį’ ąą’át’ée dooleeł. 

Dayoołkááł bı́dahólnı́ihı́gı́ı́: 

E’e’t’áád hadilnééh bee e’e’aah – Damóo biiskánı́, Bini’anit’ą́ą́ts’ósı́ Łáaii bijı̨́, 2016 
Alą́ąjį’ i’ii’nı́ı́ł ąą’álneeh – Damóo dóó tágı́jı̨́, Bini’anit’ą́ą́ts’ósı́ Tágı́jı̨́, 2016 

Alą́ąjį’ a’doot’ał biniye wókeed bee e’e’aah – Nda’iinı́ı́shgo, Bini’anit’ą́ą́ts’ósı́ 
Náhást’éı́ts’áadah bijı̨́, 2016 

Alą́ąjį’ e’e’t’áád ı́nı́lééhgo – Damóo dóó ta’gı́jı̨́, Bini’anit’ą́ą́ts’ósı́ Naadiindı̨́ı̨́’jı̨́, 2016 

Háı́lá iit’áád bilákeeltsóós dı́ı́ Ats’á’nı́ldéehdi? 

Dzaanéézjı́ aná’át’á’ii  Dzaanéézjı́ dahyikahii anát’a’ı́gı́ı́ 
Dootł’izhjı́ aná’át’á’ii  Dootł’izhjı́ dahyikahii anát’a’ı́gı́ı́ 

Íhólnı́ı́jı́ Nahat’á aná’át’á’ii  Íhólnı́ı́jı́ Nahat’á dahyikahii anát’a’ı́gı́ı́ 
Bichı̨́ı̨́h Yee Adilohii aná’át’á’ii  Bichı̨́ı̨́h yee adilohiijı́ dahyikahii anát’a’ı́gı́ı́ 

T’áá Sahdii Yee Dah Yikahjı́ aná’át’á’ii  Dzaanéézjı́ éı́ doodei’ Dootł’izhjı́ éı́ doodei Bichı̨́ı̨́ 
Yee Adilohiijı́ dahyikahii anát’a’ı́gı́ı́ (t’áałá’ı́go wókeed – dı̨́ı̨́’ siłtsooz nı́nı́łı̨́) 

Íhólnı́ı́jı́ Nahat’áájı́ éı́ t’áá sahdii bi’ats’á’nı́ldééh dá’deelkaalgo iná’ii’nił. T’áá áyı́dı́gi doo ach’ı́jı́ ı́dlı̨́ 
anát’a’ı́gı́ı́ daats’ı́ hólǫ́ǫ dooleeł. Ayaa hahoodzo i’ii’nı́ı́ł naaltsoos yik’idéezı̨́’ı́gı́ı́ baa dı́ı́nááł. 

Aná’át’a’ Biniye Hadilnééh 

E’e’t’áád hadilnééh bee e’e’aah dı́ı́ ats’á’nildéhı́gı́ı́ éı́ Damóo biiskánı́, Bini’anit’ą́ą́ts’ósı́ Łáaii 
bijı̨́, 2016. Ha’dideeshłı̨́įł nı́nı́zingo éı́ doodei’ háá’didlééhgo, t’áá shǫǫdı́ kwe’é dı́ı́nááł 
www.servicearizona.com. T’áá naaltsoos ła’ hadibeeshłı̨́ı̨́ł nı́nizingo éı́ Hasłą́ą́dę́ę́’ Baa’át’e 
Ádingo I’ii’nı́ı́ł bá Nii’nil bich’į’ hodı́ilnih t’áá jı́ı́k’e kwe’é 877-631-8891 éi doodei’ I’ii’nı́ı́ł 
Yádasidáhi bich’į’ hodiilnih. 

Alą́ąjį’ E’e’t’áád: 

Nizhi’ yiizoh, bidá’diniłjeeh, dóó ini’áád! 

Alą́ąjį’ e’e’t’áád éı́ t’áá ałtso bá, t’óó ádeeshłı̨́ı̨́ł éı́ doodei’ t’áá bilą́ąjį’ yah adeeshshááł nı́zinı́gı́ı́. 
T’áá alą́ąjį’ a’ı́ı́nı́’ahgo éı́ i’ii’nı́ı́ł bijı̨́ doo dı́ı́náał da. 

A’oo’t’ah Álnééh: 

• Ła’ dayikahjı́ inı́txahgo dóó t’áá alą́ąjį’ aná’ı́’a’go nizhi’ yisdzohgo éı́ anát’a’ı́ nich’į’ 
ádoolnı́ı́ł. 

• Ła’ dayikahjı́ doo inı́txahgóó dóó t’áá alą́ąjį’ aná’ı́’a’go nizhi’ yisdzohgo éı́ I’ii’nı́ı́ł 
Yádasidáhi bich’į’ chóidı́ı́łt’eeł dóó háájı́shı̨́ı̨́ dah ooldah bá a’deesh’ał nı́nı́zinı́ǵı́ı́ yı́dı́ı́kił. 

• Doo t’áá alą́ąjį’ aná’i’a’jı́ nizhi’ yisdzohgóó éı́ t’áá łahı́di ła’ nich’į’ ádoonı́ı́ł áko I’ii’nı́ı́ł 
Yádasidáhi chóidı́ı́łt’eeł t’áadoo ashdla’jį’ e’elkeedı́ dı́ı́ Bini’anit’ą́ą́ts’ósı́ náhást’éı́góó 
yookáałgo, 2016 

Ałtsé i’ı́ı́nı́’ahgo, dı́ı́ ályáaı́gı́ı́, ńdiiltsoozı́gı́ı́, dóó yééltxa’ı́gı́ı́ naashkaah dooleeł nı́nı́zingo éı́ 
kwe’é dı́ı́nááł https://voter.azsos.gov/. 

Alą́ąjį’ a’doot’ał biniyé yah e’edááh 
• Alą́ąjį’ ada’ii’nı́ı́ł bił nahaz’ą́ą́góó ła’ deeshááł nı́nı́zingo éı́ t’áá shǫǫdı́ I’ii’nı́ı́ł Yádasidáhı́gı́ı́ 

chóidı́ı́łt’eeł. 

T’áá Sahdii Yee Dah Yikahı́gı́ı́: 

T’áá Sahdii Yee Dah Yikahı́gı́ı́ éı́ aghá’nı́ldééhgo e’e’áádgo bá ahoot’i’ 

Hoozdo Hahoodzo binaaltsoos nitsaaı́gı́ı́ éı́ dı́ı́ T’áá Sahdii Yee Dah Yikahı́gı́ı́ aghá’nı́ldééhgo 
e’e’áádgo bá hazą́ bikáá’. T’áá Sahdiijı́ aná’ı́’a’go éı́ I’ii’nı́ı́ł Yádasidáhı́gı́ı́ bá i’ı́’áádjı́ bił 
hodı́ı́lnih. Doo éı́ háá’dilneeh da. 

• Ínéinil’įįhgo éı́ I’ii’nı́ı́ł Yádasidáhı́gı́ı́ chóidı́ı́łt’eeł dóó i’ı́’áádjı́ baa hodiilnih. 

• I’ii’nı́ı́łdi yı́nı́yáago éı́ ndaalnishı́gı́ı́ kwijı́ e’esh’áád bididı́niił. 

 

Tsiláołtsooı́ dóó Tó Tsé’naadi Inda’iiniłı́gı́ı́: 

Tsiláołtsooı́ dóó Tó Tsé’naadę́ę́’ Inda’iiniłı́gı́ı́ éı́ adoot’ałı́gı́ı́ bá łahgo ályaa dı́ı́ wááshindoon bił 
nahazą́ą́dę́ę́’ bikésti’ (Uniformed & Overseas Citizens Absentee Voting Act (UOCAVA)). Dı́ı́ 
bee hazáanii éı́ Federal Post Card Application (FPCA) wolyéego choo’ı̨́ i’ji’áadgo dóó alą́ąjį’ 
e’e’t’áád naaltsoos jókeedgo dóó Federal Write-In Absentee Ballot (FWAB) wolyéego, éı́ 
ts’ı̨́įłgo choidoo’įįł biniye. 

Dı́ı́ Naaltsoos éı́ Tsiláołtsooı́ dóó Hoozdo Haoodzodóó naagháago Tó Tsé’naadę́ę́’ Aná’át’a’go 
dı́ı́ t’áa ałtsxo bich’į’ ádaalyaa, ákóndi, t’áá háida dı́ı́ UOCAVA biyaadoo bik’é’estxigo éı́ t’áá 
shoondı́ nihı́ká adı́ı́lwoł dóó biłhwidı́ı́lnih, éı́ dı́ı́ Naaltsoos dóó i’ii’nı́łı́gı́ı́ bee biłhwidı́ı́lnih. 

Bilááhjį’ hane’ nááhwinidzingo éı́ UOCAVA inı́da’a’ahı́gı́ı́ kwe’é doogááł: 
www.asov.gov/election/military.htm dóó https://www.fvap.gov/info/laws/uocava. 

Aná’á’a’ı́ bich’į’ inı́dahazt’i’ı́gı́ı́: 

Help America Vote Act (HAVA) wolyéego éı́ t’áá ałtsxo ada’ii’nı́ı́ł bił nahaz’ą́ą́góó t’áá bá yah 
adah hazt’igo bá óolzingo bee haz’ą́ dóó e’et’áadgi choo’ı́nı́gı́ı́ bich’į’ ahóót’i’go éélzin. Nááná 
biláahjį’ áká a’doolwoł ałdó’ hólǫ́, dı́ı́ nináda’abąsdi dóó ı́lá bee wólta’ii dóó ntsaago bee 
bik’e’eshchı́nı́gı́ı́ ałdó’. Biláahjį’ hane’ nááhwiinidzingo éı́ hahoodzo I’ii’nı́ı́ł Yá dasidáhı́gı́ı́ 
chóidoot’eeł. 

Adoot’ał Héesdáhı́gı́ı́: 

I’ii’nı́ı́ł bijı̨́ adoo’ałı́gı́ı́ dóó bá ééhózingóó éı́ adoot’ał héesdáhı́gı́ı́ ła’ baa dooltsos a’doo’ał bá 
bohóonéedzą́ biniyé. T’áá altso dı́ı́ adoot’ał héesdáhı́gı́ı́ éı́ I’ii’nı́ı́ł Náyı́izóhı́gı́ı́ deidı́nóołįįł dóó 
i’ı́ı́’ahı́gı́ı́ bá bı́ighahgo éı́ adoot’ał héesdáhı́gı́ı́ yı́dóołtxah. 

Dı́ı́ adoot’ał héesdáhı́gı́ı́ nı́diiltsooz dóó shá yééltxa’ nı́nı́zingo éı́ kwe’é dı́ı́náał: 
https://voter.azsos.gov/. 

HOOZDO HAHOODZO HASŁĄ́Ą́DĘ́Ę́’ BAA’ÁT’E ÁDINGO I’II’NÍÍŁ ÁLYAA 

Hasłą́ą́dę́ę́’ Baa’át’e Ádingo I’ii’nı́ı́ł Ályaa (Act) éı́ inı́da’ii’niłı́gı́ı́ yee lą́ da’asłı̨́ı̨́go Baa’át’e 
Ádingo I’ii’nı́ı́ł Bee’é’oolįįł ı́lyaa, Baa’át’e Ádingo Béesoo dı́ı́ deiyı́jeehı́gı́ı́ bá hólǫ́ǫ dooleeł 
biniyé, dóó aná’át’a’ nabi’dinitin (ałhadadit’ááh biniyé ahı́na’iildah ałdó), béesoo chodaoz’įįgi 
baa náháne’, dóó bee hazáanii k’ı́dayiitxihı́gı́ı́ biniyé bi bee atsxis. 

Adei dóó ayei hooghan dóó hahoodzojı́ dah dı́nóodaał yiniyé deiyı́jeehı́gı́ı́ éı́ dı́ı́ Baa’át’e 
Ádingo Béesoo chiyooł’įįh bá haz’ą́, éı́ ákondi yéego bee hazáanii bidziilgo bik’éstxi’. Bá bee 
lą́’adooleełgo éı́ dı́ı́ yilwołı́gı́ı́ ashdla’ béesoo ihxi’nı́ił dı́ı́ bił hadahazdzodóó éı́ doodei’ nitsaa 
hahoodzodóó inı́da’ii’niłiı́gı́ı́ bits’ą́ą́dę́ę́’, bá hoo’ago biyi’. Dı́ı́ deiyı́jeehı́gı́ı́ éı́ béesoo  

ndeiniihgo nda’hxijaahı́gı́i doo béesoo ła’ bits’ą́ą́dóó néididoo’ááł da. Dı́ı́ deiyı́jeehı́gı́ı́ t’áábı́ 
binéesoo chiyooł’įįhgo bá hazą́ akondi ı́néelt’e’ éı́ bidádeetxą́ dóó t’áá háida béesoo ła’ 
beiyı́’aahgo t’áá bá ahoot’i’. 

Dı́ı́ bikéé góne’ biká’ı́gı́ı́ éı́ ts’ı́dı́ a’ohgo alą́ąjį’ ihxi’nı́łı́gı́ı́ dóó aghá’nı́ldééh dóó akéedi 
i’ii’nı́łı́gı́ı́ dóó áłtsé ahxeesnilı́gı́ı́. 

              5 Ee’nilı́gı́ı́     Aghá’nildéé       Akéédi i’ii’nı́ı́ł     Áłtsé ahxeesnilı́gı́ı́ 
Nda’anish bił dah 
oonééłjı́ 1,700 $102,711 $154,067 $25,678 
Adei dóó Ayei 
Hooghan 250 $16,044 $24,066 $4,011 

 
T’áá Sahdii yee dahyikahjı́ deiyı́jeehı́gı́ı́ ałdó’ chodayooł’įįhgo bá adahazt’i’ dóó lą́ azlı̨́įgo éı́ 
tseebidiin dootł’izh éı́ baa choidoot’eeł dı́ı́ aghá’nildééh dóó akéedi i’ii’nı́ı́ł bá. 

Dı́ı́ yee deiyı́jeehı́gı́ı́ dóó béesoo choo’įįhı́gı́ı́ bilááhjį’ hane’ nááhwinidzingo éı́ kwe’é dı́ı́nááł 
www.azcleanelections.gov. 

HOOZDO HAHOODZO HASŁĄ́Ą́DĘ́Ę́’ BAA’ÁT’E ÁDINGO I’II’NÍÍŁ BÁ SINILÍGÍÍ 

Hoozdo Hahoodzo Hasłą́ą́dę́ę́’ Baa’át’e Ádingo I’ii’nı́ı́ł bá Nii’nilı́gı́ı́ éı́ Hasłą́ą́dę́ę́’ Baa’át’e 
Ádingo I’ii’nı́ı́ł Be’alyaa binahjį’ ályaa, A.R.S., Title 16, Chapter 6, Article 2. Náá bı́láahjį’ 
Article 2 biyei yisdzohı́gı́ı́ yee bidziil dooleeł biniye éı́ dı́ı́ ályaaı́gı́ı́ t’áá ałtso aná’át’a’ı́ 
nabi’dinitxin dı́ı́ Hoozdo Hahoodzo biyi’ dóó t’áá ałhxą́ą́h łahná’áłeeh t’ááałtso bá. 

Dı́ı́ bá nii’nilı́gı́ı́ ashdlalt’é: 

• T’áá naakilt’éhe éi t’ááłá’ı́ dahikahdóó dah sikée dooleeł 
• T’áá naakilt’éhe éi ayaa hadahwiisdzóó atxah dooleeł 
• Dı́ı́ doo nı́dooltéełı́gı́ı́ éı́ dı́ı́ t’áá nahahááh bik’eh bizhi’ néidzogo ashdla’ nááhai dooleeł 

t’ááłá’ı́ dahikahjı́ bı́zhi’ néidzohgo dı́ı́ ndidooltééł bichį’ yoołkáał biyi’ 
• Dı́ı́ ndidooltéłı́gı́ı́ éı́ bitséédi ashdla’ nááhai doo dı́ı́ hahoodzo biyi’ hxa’át’éigi dah 

bi’dineesdáa da, doo nı́diilwod da, doo i’ii’nı́ı́łji’ naashnish da, éı́ doodei’ dah deiyı́kááhjı́ 
doo ła’ atxah dah neezdáa da. 

• Dı́ı́ t’ááłahidi dah dı́nóodaał dóó nı́nádiilteeh doo bá ahoot’i da. 
• Dı́ı́ dah neezdáhı́gı́ı́, dah sidá biyi’, éi doodei’ bikéédóó táá’ nááhaijį’ doo nı́didoolwoł da, 

doo i’ii’nı́ı́ł yinidaalnishji dah asdáhı́gı́ı́ dah dinóodaał da, éı́ doodei háida bá ndoolnish eı́ 
doodei’ t’áábida háida yá ndoolnish da dı́ı́ bee hazáanii yinidaakaijı́ da’atxahı́gı́ı́. 

 

Hahoodzo alą́ąjį’ dah sidáhı́gı́ı́ dóó hahoodzo háishı̨́ı̨́ ts’ı́dı́ aláadi dah sidáhı́gı́ı́ doo alą́ąjį’ dah 
sidáhı́gı́ı́ dahikah yił nilı́nı́gı́ı́ éı́ ałnááhoot’ash dı́ı́ niyiinı́iłgo. 

HASŁĄ́Ą́DĘ́Ę́’ BAA’ÁT’E ÁDINGO I’II’NÍÍŁ BIBÉESOO 

Hasłą́ą́dę́ę́’ baa’át’e ádingo i’ii’nı́ı́ł bibéesoo éı́ kwidóó hanidééh: 

• T’ááłá’ı́ dootł’izh dı́ı́ tł’óójı́ dóó awáályahjı́ aahwiinı́t’įįh bitsą́ą́dę́ę́’ bihxidı́nı́dééh A.R.S. 12-
116.01. binahjį’. 

• Béesoo choideesh’įįł danı́zinı́gı́ı́ bibéesoo adayiiznilı́gı́ı́ 
• Hasłą́ą́dę́ę́’ Baa’át’e Ádingo I’ii’nı́ı́ł bibeehazáanii k’ı́dayiizti’go nináda’iidléhı́gı́ı́ 

       HASŁĄ́Ą́DĘ́Ę́’ BAA’ÁT’E ÁDINGO I’II’NÍÍŁ DAH NAHÉEZTÁNÍ 

       Mitchell C. Laird (R), Maricopa County, Chairman 
       Steve M. Titla (D), Gila County 
       Damien R. Meyer (D), Maricopa County 
       Mark S. Kimble (I), Pima County  
       Galen D. Paton (R), Pima County 

       HASŁĄ́Ą́DĘ́Ę́’ BAA’ÁT’E ÁDINGO I’II’NÍÍŁ YIŁ NDAALNISHII 

Thomas M. Colins, Executive Director 
Gina Roberts, Voter EducationManager 
Paula Thomas, Executive Officer 
Sara A. Larsen, Financial Affairs & Compliance Officer 
Mike Becker, Policy Director 
Alec Shaffer, Executive Support Specialist 
Amy Jicha, Voter Education and Legal Intern 

HA’ÁTÍÍSH ÉÍ BINIINAA DÍÍ NAALTSOOS NAAKAI BIZAAD K’EHJÍ ÁLYAA? 

Wááshindoondi alą́ąjį’ dah sidáago Lyndon Johnson dı́ı́ I’ii’nı́ı́ł Bá Bee Hazáanii bı́zhi’ yikáá’ 
yizoh  Bini’anit’ą́ą́ts’ósı́ hastxą́ą́ 1965 biyi’ yihah yę́ędą́ą́’. Dı́ı́ bee hazáánii éı́ dı́ı́ kéyah da’hótą’ 
biyi’ a’doo’t’ał bich’ą́ą́h éi doodei a’doot’ał nanı́ltł’a éı́ dooda dooleeł ı́lyaa dı́ı́ na’adzo bee 
ı́’neel’ąąh dóó i’ii’nı́ı́łgi ı́náóltxą’ı́ wókeed binahjį’. 

1975 yę́ędą́ą́’, Adei Hooghan dı́ı́ I’ii’nı́ı́ł Bá Bee Hazáanii 1965 yę́ędą́ą́’ ályaa yę́ę ndeizk’ą́ą́z 
dóó Section 203 yı́dayiizo, doo bilagáana dabizaadı́gı́ı́ bá daasdzoh. Dı́ı́ saad ı́idzooı́gı́ı́ ánı́igo éı́ 
“ła’ hahoodzo bik’ésti’ı́gı́ı́ hadilnééh yá hooł’a’go éı́ doodei’ ida’ii’nı́ı́ł baa hane’go, binaaltsoos, 
na’nitin, áká’éelyeed, éı́ doodei’ ha’át’ı́ı́shı̨́ı̨́ i’ii’nı́ı́ł bı́dadéét’i’ii, adoot’ałii ałdo’, éı́ dı́ı́ doo 
bilagáanaa bizaadı́gı́ı́ áájı́ bizaad choidoo’įįł dı́ı́ bilagáanaa bizaad bił ałhąąh.” Hoozdo 
Hahoodzo biyi’ dı́ı́ bı́déet’i’ı́gı́ı́ éı́ Naakai Bizaad. 

Hane’ ła’ náánı́nı́zingo éı́ dı́ı́ choidı́ı́łt’eeł United States Department of Justice Civil Rights 
Division, Voting Rights Section kwe’é 800-253-3931 éı́ doodei voting.section@usdoj.gov 

ŁAHGO ÁT’ÉEGO HADADILYAAÍGÍÍ 

Dı́ı́ Naaltsoos éı́ łahgo át’éego hadadilyaago hólǫ́ dóó nitsaago bee bik’e’eshchı̨́įgo. Łahgo 
át’éego dı́ı́ Naaltsoos ı́lyaaı́gı́ı́ hait’áo chooideesht’eeł nı́nı́zingo éı́ Hasłą́ą́dę́ę́’ Baa’át’e’ ádin 
I’ii’nı́ı́ł Bá Sinilı́gı́ı́ hodiilnih kwe’é (602) 364-3477 éı́ doodei’ ccec@azcleanelections.gov. 

KÉYAH DA’HOOT’Ą’ A’DOO’AŁ BIKÁ E’ELYEED ÍLYAA 2002 YĘ́ĘDĄ́Ą́’ 

Kéyah da’hoot’ą’ a’doo’ał biká e’elyeed ı́lyaa 2002 éı́ I’ii’nı́ı́łjı́ Áká’e’elyeed Bá Sinilı́gı́ı́ dı́ı́ 
wááshindoonjı́ bá inı́da’ii’niłı́gı́ı́ yı́ká análwo dooleeł biniye dóó bilááhjį’ i’ii’nı́ı́ł bibeehaz’áanii 
dóó bee da’ı́nı́shgi yinaalnish dooleeł biniyé. Náá biláajį’ éı́ i’ii’nı́ı́ł bida’ı́nı́ı́sh bá da’asdzoh dı́ı́ 
hadahwiisdzogóó dóó kin dah naazhjaa’góó dabiwááshindoon dı́ı́ i’ii’nı́ı́ł bąąh ndaasyéi. 

 

 

 

DAHNAHÉEZTÁNÍGÍÍ CHOINIŁT’EEH 

Hasłą́ą́dę́ę́’ Baa’át’e’ ádin I’ii’nı́ı́ł Bá Sinilı́gı́ı́ 
1616 W. Adams, Suite 110 

Phoenix, AZ 85007 
Phone: 602-364-3477 or toll free 1-877-631-8891 

Fax: 602-384-3487 

ÁŁTS’ÍÍSÍ HADAHWIISDZOJÍ I’II’NÍÍŁ YÁDASIDÁHÍ CHÓOT’EEH DAASDZOH 

ÁŁTS’ÍÍSÍ HADAHWIISDZOJÍ ADA’II’NÍÍŁ BIŁ NAHAZ’Ą́ĄGI DAASDZOH 
 



                                                      Aghá’nı́ldééh I’ii’nı́ı́łjı́ Deiyı́jeehı́gı́ı́ hadaheesdzı́ı́’ Binaaltsoos 

NAANISH BIŁ DAH DA’ÍNÉÉHJI BÁ SINILÍGÍI YÁ DEIYÍJEEHÍGÍÍ 

Robert “Rob” Burns 
Dahyikahjı́: Bı́chı̨́ı̨́h Yee Adilohii      Oolwoł bik’é siláhı́gı́ı́: Béesoo Ahxi’nı́ı́łjı́    Website: www.BobBurns.gop 
 

           Naanish Bił Dah Da’ı́nééhji Bá Sinilı́gı́i éı́ binaanish ła’ dı́ı́ Hoozdo hahoodzo yiyi’ kéédahat’ı́nı́gı́ı́ dı́ı́  
              atsiniltł’ish dóó tó nihił yahadeist’i’ı́gı́ı́ yá yik’i dadéezı̨́ı̨́’. Dı́ı́ naaki dimı́ı́l dóó dı̨́ı̨́’ts’áadah yiha’ biyi’  
              ada’iisnil, éı́ dı́ı́ yádeiyı́jeehı́gı́ı́ ła’ táadi dimı́ı́ltsoh béesoo bee bı́ká ada’iisjéé’. Dı́ı́ éı́ t’áá  
              nahonit’ingo ádahoot’įįd, dahdı́nóobįįłı́gı́ı́ éı́ atsiniltł’ish dóó tó yah adeist’i’ı́gı́ı́ nihich’ijı́ danilı̨́į 

dooleeł danizingo. Dı́ı́ akót’éego náhádláah dooleeł daznizingo éı́ t’áá ı́ı́shjáni óolzingo yá’át’ééh. Áko dı́ı́ hasłą́ą́dę́ę́’ 
béesoo bits’ą́ą́’ choo’ı́nı́gı́ı́ doo baa nitséhékees da dı́ı́ ak’idadéez’ı̨́’ı́gı́ı́ dı́ı́ yah ada’ast’ı́gı́ı́ nehelyé naalkidı́gı́ı́ bá 
deinéłı̨́įgo. Dı́ı́ dah sédáago éı́ béesoo ndanideehı́gı́ı́ t’áá ı́ı́shjánı́ oolzingo bee sézı̨́ dı́ı́ Naanish bił dahda’ı́nééh yik’I 
dadéez’ı̨́’ı́gı́ı́. Shá a’ı́ı́nı́’ahgo éı́ t’áá ákót’éego bee sézı̨́į dooleeł doo baa hodzódlı́ násdlı̨́įjį’. Dı́ı́ hasłą́ą́dę́ę́’ béesoo 
bits’ą́ą́’ choo’ı́nı́gı́ı́ bá sézı̨́. Dı́ı́ shinaanish ı́ı́nı́sinı́gı́ı́, t’áá ı́shjánı́ áda’ool’įįl dooleeł dishnı́nı́gı́ı́ dóó hait’áo nı́déét’i’ı́gı́ı́ 
dóó nááná ła’ bideiı́shnı́shı́gı́ı́ nił béé hodoozįįł nı́nı́zingo éı́ dı́ı́ www.BobBurns.gop wolyéego shił has’ą́. 

 
Tom Chabin 
Dahyikahjı́: Dzaaneez     Oolwoł bik’é siláhı́gı́ı́: Béesoo bee áká e’elyeed      Website: www.tomchabin.com 
 

                      Bill Mundell dóó shı́ éı́ t’ááłá’ı́ niidlı̨́įgo hi’niilchééł Naanish Bił Dah Da’ı́nééhji Bá Sinilı́gı́i (ACC)  
                           biniyé, éı́ nihił yahadeist’i’ı́gı́ı́ yik’i dadéez’ı̨́ı̨́’. Arizona Public Service (APS) deiłnı́niǵı́i dóó nááná ła’  
                           nihił yahadeist’i’ı́gı́ı́ nehelyéhı́gı́ı́ dedoolkił daanı́igo dayókeed́ saad bii’daasdzo, o’keed binahjį’  
                           deiłnı́igo. APS dóó nááná ła’ nihił yahadeist’i’ı́gı́ı́ --- béesoo naalchi’go bine’dę́ę́’ – mı́ı́ltsoh 
                           adayiiznilgo k’ad bich’ijı́ danilı̨́įgo dahnaazdá doo nihich’ijı́ danilı̨́įgóó. Áko dı́ı́ nihił yahadeist’i’ı́gı́ı́ 
bich’į’ ni’iyı́léego éı́ dı́ı́ béesoo naalch’i’ı́gı́ı́ biih nánı́dééh azhą́ doo niłyá’át’éeh da ndi. Béesoo bee áká e’elyeedjı́ éı́ 
béesoo naalch’i’ı́gı́ı́ ałk’ijį’ hinoolchééł. Áádę́ę́’ béesoo noodahı́gı́ı́ dooda dadii’niid. T’áá háájı́ shı̨́ı̨́ inı́tah, T’áá Sahdii 
dahoonééłji, Bichı̨́ı̨́h Yee Adilohiijı́, éı́ doodei Dzaanéézjı́, t’áá ánı́iltso atsiniltł’ishii bik’é asiilyá. Ts’ı́dı́ alą́ąji éı́ 
chodayooł’ı́inii bá ach’ą́ą́h neida. Dı́ı́ Hoozdo biyi’ kééhat’ı́inii dziil bı́ı́lák’e ndoolyééł biniyé. Bill Mundel dóó Tom 
Chabin bá ádı́ı́’ał. 

 
            Boyd Dunn 

Dahyikahjı́: Bı́chı̨́ı̨́h Yee Adilohii      Oolwoł bik’é siláhı́gı́ı́: Béesoo Ahxi’nı́ı́łjı́     Website: www.Boyddunn.gop  
           Hoozdo hahoodzo biyi’dóó inı́da’ii’niłii. Shı́ éı́ Boyd Dunn yinishyé. Hódahdi aadahwiinı́t’įįjı́ 
              ánihwii’aahii nishłı̨́įgo naanish yiséłbą́ dóó agha’diit’aahii nitsaaı́gı́ı́ ikéé dasidahı́gı́ı́ dóó Chandler kin 
              dahshijaa’ı́gı́ı́ binaat’áanii nishłı̨́ı̨́ ńt’éé” dóó éı́ k’ad Naanish Bił Dah Da’ı́nééhji Bá Sinilı́gı́i biniyé 
              shá adı́ı́’al yı́nı́shkeed. Naanish bił dahda’ı́nééhji yik’i dadéez’ı̨́’ı́gı́i éı́ dı́ı́ Hoozdo hahoodzo nizhónı́go 
              yiwoł dooleełı́gı́ı́ bąąh silá. Dı́ı́ naanishı́gı́ı́ éı́ ánihwii’aahii binaanish bił ahxeełt’é, éı́ dı́ı́ doo ach’ijı́ 

ı́dlı̨́ı̨́góó nihwiit’aah, oot’ı́nı́gı́ı́ dóó binahjį’ áhá’ı́nı́gı́ı́ doo naaki nilı̨́ı̨́góó, bee jizinı́gı́ı́ dóó nahdę́ę́’ hóhodoonı́ı́ł 
ha’nı́nı́gı́ı́ t’áágééd. Dı́ı́ éı́ beełt’éego ánihwiit’aah góne’ shił haz’ą́ ńt’éé’, áko dı́ı́ dah nédáago éı́ t’áa bił ahxeełt’éego 
biyeeshwoł dooleeł. Chandler biyeeshwołgo éı́ ńahást’édiin dimı́ı́l kéédahat’ı̨́įgo hahoolzhiizh dóó nı́léı́ naakidi 
neeznádiin dóó bi’ąą dı̨́zdiin dimı́ı́l siidlı̨́ı̨́’, ashdlmı́ı́ltsoh éı́ béesoo bee da’deeznish, dóó hastxą́ą́ts’áadah dimı́ı́l naanish 
tsidaozt’e’. Dı́ı́ dah sédáago éı́ Chandler bił yah ada’azt’i’ı́ı́ hóyahgo ı́ı́nisin ńt’éé’. Hasłą́ą́góó kééhat’ı́inii éı́ bá 
naasnish dooleeł bee hazáanii yisdzohı́gı́ı́ bik’ehgo, dóó nahdę́ę́’ naanish bits’ą́ą́dóó ndiiláhı́gı́ı́ kwe’é bee nihxá 
naashnish dooleeł. Na’ı́dı́kid nee hólǫ́ǫgo éi t’áá shǫǫdı́ shich’į’ hodiilnih kwe’é 602-812-2667. 

 
 

Dı́ı́ hada’iisdzı́’ı́gı́ı́ t’áá eet’ahı́gi’át’áo béé alyaa doo hait’áo da łahgo ádaalyaa da dı́ı́ bee yisdzohı́gı́ı́, saad noodahı́gı́ı́, éı́ doodei naadzogi ályaagi. 
Dı́ı́ saad hadaheesdzooı́gı́ı́ éı́ hadeidiilaaı́gı́ı́ binitsehékees át’é dóó ályaaı́gi t’áá ákót’éhı́gı́ı́ doo neel’įį’ da. 

                             Aghá’nı́ldééh I’ii’nı́ı́łjı́ Deiyı́jeehı́gı́ı́ hadaheesdzı́ı́’ Binaaltsoos  
NAANISH BIŁ DAH DA’ÍNÉÉHJI BÁ SINILÍGÍI YÁ DEIYÍJEEHÍGÍÍ 

Rick Gray 
Dahyikahjı́: Bı́chı̨́ı̨́h Yee Adilohii      Oolwoł bik’é siláhı́gı́ı́: Béesoo bee áká e’elyeed      
Website: www.v0terrickgray.com 

                           Bee nı́’diiltł’i’ı́ ihxı́łta’go éı́ doodago tó hanigisgo naalnish dooleełı́gı́ı́ naolnı́. Dóó bik’é ndoolyéłiǵı́ı́ 
                           bóhonee’ą́ą dooleeł nı́nı́zin. T’áá ánı́iltsxo éı́ niidzin. Dı́ı́ Naanish Bił Dah Da’ı́nééhji Bá Sinilı́gı́i bá 
                           yishwoł, biniyéhı́gı́ı́ éı́ dı́ı́nihił yah ada’azt’i’ı́gı́ı́ t’áá deiyı́lnı́ı́sh dóó bóhonee’ą́ dooleeł biniyé. Dı́ı́ 
                           binahjį’ da’ı́nı́shı́gı́ı́ éı́ yá’át’éhı́gı́ı́ dóó nahdę́ę́’ dóó náásgóó łahgo át’éego choidoo’įįłı́gı́ı́ haasháa 
dooleeł. Dóó nihił yahada’azt’i’ı́gı́ı́ hóyahgo óolzingo biniyé naasdzil dooleeł dı́ı́ Hoozdo hahoodzo yiyi kééhat’ı́inii 
dóó naanish bił nahazą́ą́góó. Dı́ı́ nahdę́ę́’ tł’óódę́ę́’ kwe’é choo’ı́nı́gı́ı́ doo neinı́łtł’a da dooleełı́gı́ı́ dóó náásgóó hózhǫ́ 
bidziil dooleełı́gı́ı́ k’ad bá ahát’ı̨́į dooleeł. Nahdę́ę́ éı́ naanish ła’ biyeeshwoł ńt’éé’ dóó bee hazáanii ádeiłı̨́įgo atah 
dasédáágo hastxą́ą́ shee nááhai akó k’ad éı́ nihxayishnish dooleeł nisingo dı́ı́ nihxı́ı́nishkeed. Dı́ı́ Hoozdo hahoodzojı́ 
atxah dasédáago éı́ naanish bi’iyoolwołji dóó tsiláo bił oonishgi, dóó t’óó ahayoi binahjį’ shilák’e’iisnil, Hasłą́ą́jı́ yá 
ak’eh didlı́inii wolyéhı́gı́ı́ atxah. Dı́ı́ nihxá dasedáago éı́ dı́ı́ t’áá náásgóó bee sézı̨́į dooleeł dı́ı́ kwijı́ bił oonishjı́ dóó ak’I 
adéest’ı̨́ı̨́jı́. T’áá shǫǫdı́ dı́ı́ kwe’é chóishidı́ı́łt’eeł Rick@VoteRickGray.com na’ı́dı́kid neeholǫ́ǫgo. Shił yá’át’ééh 
dooleeł shá a’ı́ı́nı́’ahgo. 

 
Al Melvin 
Dahyikahjı́: Bı́chı̨́ı̨́h Yee Adilohii     Oolwoł bik’é siláhı́gı́ı́: Béesoo bee áká e’elyeed      Website: 

              Dı́ı́ adei hooghanjı́ nishłı̨́įgo éı́ yéego bı́chı̨́ı̨́h yee adilohiijı́ bá sézı̨́įgo bee shéého’dooszįįd. Shı́lák’e  
              da’iisnil ałdó’ dı́ı́ ła’ hooghan dóó ı́náóltą’ yikéé naazı̨́įgo da’hótxą’ı́gı́ı́ bits’ą́ą́dę́ę́’, dóó t’áa ałtsxo           
              doo i’diyoolyééłji dóó nitsaa bee haz’áanii saad naaki góné násk’ą́zı́gı́ı́ bá i’iyénilgo shéého’dilzin,  
              dóó hoodzo tsénaa ndahxinit’įįhı́gı́ı́ dooda dooleełı́gı́ı́ bá e’iiyé’ah. Dı́ı́ hasłą́ą́dę́ę́’ kééhat’ı́inii bá  
              ach’ą́ą́h niséyá dóó yah ada’iizt’i’ı́gı́ı́ t’áadoo yéego nanı́ltł’áaı́ dooleeł dóó t’óó ánahas’ą́ągo 

ndaha’áhı́gı́ı́. Ákondi dı́ı́ Naanish bił dahda’ı́nééhji bágo éı́ dı́ı́ adei hooghanjı́ naanish dóó bee oonish yá 
dahnahéeztxánı́gı́ı́ alą́ąjį’ bá dahsédáa ńt’éé’ áko éı́ aláahgo shinaanish ı́shłaaı́gı́ı́ éı́ náásgóó Hoozdo hahoodzo tó dóó 
bee da’doonish yinı́zinı́gı́ı́ ałch’edoolnı́ı́ł bá niséyá, dóó bee da’doonishii ał’ąą’ áát’eełigı́ı́, dı́ı́ kǫ’ dootł’izhii lá, 
shandı́ı́n, nı́yol, dóó łeetso. Ha’át’ı́ı́ biniinaa? Jó tó dóó bee da’doonishii hólónı́gı́ı́ éı́ dı́ı́ náásgóó Hoozdo hahoodzo yee 
noosééł dooleeł. Naanish bił dahda’ı́nééhji bina’anish éı́ doo nizhónı́ da dóó doo aláahdi naalt’e’ da, ákondi naanish éı́ 
yéego bóhólnı́ı́h. Naanish bił dahda’ı́nééhji bá na’anishgo éı́ hasłą́ą́dę́ę́’ cho’oołı́inii bá ach’ą́ą́h na’adáh, tó dóó bee 
da’doonishii deiyéełyeedii niłdzilgo éélzin, dóó náasgi dı́ı́ hahoodzo bidziilgo éélzin. Bee nı́’diiltł’i’ı́ ihxı́łta’go éı́ 
doodago tó hanigisgo naalnish dooleeł kwinidzin, áko dı́ı́ éı́ ndaalnish dooleeł niná dóó mı́ı́ltsoh biláahgo Hoozdo 
hahoodzo yiyi’ kééhat’ı́inii. Ta’deeshnish ła’ náádinéesh’įįł nı́nı́zingo éı́ shaa ndı́nı́ı́txaał dóó shá a’dı́ı́’al nidishnı́i 
dooleeł. Ahxéhee’! 

 

Bill Mundell 
Dahyikahjı́: Dzaaneez   Oolwoł bik’é siláhı́gı́ı́: Béesoo bee áká e’elyeed   Website: www.billmundel.org   

              Tom Chabin dóó shı́ dı́ı́ Hoozdo Hahoodzoji Naanish Bił Dah Da’ı́nééhji Bá Sinilı́gı́i ałch’éédoolnı́ı́ł 
              niidzingo biniyé hiniilchééł,k’ad dah nahéeztxánı́gı́ı́ éı́ binda’adlo’. Arizona Public Service (APS)  
              deiłnı́niǵı́i dóó nááná ła’ nihił yahadeist’i’ı́gı́ı́ nehelyéhı́gı́ı́ dedoolkił daanı́igo dayókeed́ saad  
              bii’daasdzo, o’keed binahjį’ deiłnı́igo. APS dóó nááná ła’ nihił yahadeist’i’ı́gı́ı́ béesoo naalchi’go 
              bine’dę́ę́’ mı́ı́ltsoh adayiiznilgo k’ad bich’ijı́ danilı̨́įgo dahnaazdá áko doo baa dahodzódlı́i da. Dı́ı́ dah 

nahéeztxánı́gı́ı́ éı́ atsi’niltł’ish bee dadoonishii deiyéełyeedı́gı́ı́ bá béesoo ádoolnı́ı́ł t’éiyá yá deinı́zin dóó t’áadoo 
biniyéi de’doolkił dayókeedı́gı́ı́, doo éı́ nihxich’ą́ą́h nda’ałhxaał da. Ma’iiłtsooı́ na’ahóóxai ba’ałkee nizhnı́nil nahalin, 
áko éı́ k’adı́ dooleeł. Éı́ biniinaa nihxá a’dı́ı́’ał nidi’nı́. Béesoo dı́ı́ yah ada’ist’i’ı́gı́ı́ bits’ą́ą́dę́ę́’ noodahı́gı́ı́ éı́ dooda 
dii’niid. T’áá háájı́ shı̨́ı̨́ inı́tah, T’áá Sahdii dahoonééłji, Bichı̨́ı̨́h Yee Adilohiijı́, éı́ doodei Dzaanéézjı́, t’ááłá’ı́go 
bééhozin: t’áá ánı́iltso atsiniltł’ishii bik’é asiilyá. Ts’ı́dı́ alą́ąji éı́ chodayooł’ı́inii bá ach’ą́ą́h neida. Dı́ı́ Hoozdo biyi’ 
kééhat’ı́inii dziil bı́ı́lák’e ndoolyééł biniyé. Bill Mundel dóó Tom Chabin bá ádı́ı́’ał. 

 
Dı́ı́ hada’iisdzı́’ı́gı́ı́ t’áá eet’ahı́gi’át’áo béé alyaa doo hait’áo da łahgo ádaalyaa da dı́ı́ bee yisdzohı́gı́ı́, saad noodahı́gı́ı́, éı́ doodei naadzogi ályaagi. 

Dı́ı́ saad hadaheesdzooı́gı́ı́ éı́ hadeidiilaaı́gı́ı́ binitsehékees át’é dóó ályaaı́gi t’áá ákót’éhı́gı́ı́ doo neel’įį’ da. 

                                                     Aghá’nı́ldééh I’ii’nı́ı́łjı́ Deiyı́jeehı́gı́ı́ hadaheesdzı́ı́’ Binaaltsoos 

NAANISH BIŁ DAH DA’ÍNÉÉHJI BÁ SINILÍGÍI YÁ DEIYÍJEEHÍGÍÍ 

Andy Tobin 
Dahyikahjı́: Bı́chı̨́ı̨́h Yee Adilohii      Oolwoł bik’é siláhı́gı́ı́: Béesoo Ahxi’nı́ı́łjı́ 
Website: www.andytobin.com  

              ANDY TOBIN NAANISH BIŁ DAH DA’ÍNÉÉHJÍ SINILÍGÍÍ YÁ YILWOŁ. Bá ada’iisnilgo dah 
              neezdáhı́gı́ı́ éı́ doo hahoodzo biwááshidoon yich’ą́ą́h naagháa da. Hasłą́ą́dę́ę́’ béesoo bits’a ninı́dee’ı́gı́ı́  
              yich’ą́ą́h naaghá. Ákót’éego bee sézı̨́įgo dı́ı́ tádeeshnish dóó náásgóó éı́ dı́ı́ Naanish Bił Dah 

Da’ı́nééhji Bá Sinilı́gı́i bił yishnish dooleeł. Shı́ éı́ eeshishgo nihił hahoodzo binanit’áanii Doug Ducey  
“Wááshindoon Yik’ą́ą́zgo” bee hideesná’ı́gı́ı́ nihxá ndiiltsooz, éı́ cho’ooł’ı́inii dóó ACC oolkił dóó béesoo yaa’áyósin 
dooleeł. Tsı̨́įłgo Tó Yaa Atı́daat’įh daolyéego ałhą’ áshłaa, éı́ nitsahahoodzo naanish bił nahaz’ą́ą́dę́ę́’ dóó t’áá sahdii 
naanish bił dahda’ı́nééhdę́ę́’ bitxah heesdláago, áko éı́ tó bi’oh daaleehgo dóó t’óó baa’ih daaleehgo yinidaalnish 
dooleeł. T’áá ałtsxo Hoozdo hahoodzo yiyi’ kééhat’ı́inii bá yáshtxi’ biniyé yishwoł, bitxa’ danı́zaadi kéédahat’ı́inii 
ałdó’. Nihinaat’áanii Doug Ducey dı́ı́ ACC yá dashineesdá Atsábiyáázh yiził yę́ędą́ą́’ dı́ı́ bitxa’ danı́zaadi kéédahat’ı́inii 
shił béé hózinı́gı́ı́ dóó cho’oołı́inii bá na’adéigi t’áá sahdii bee sistee’ı́gı́i biniinaa. Dı́ı́ ániid dah bi’dineesdahı́gı́ı́ 
nishłı̨́įgo éı́ dı́ı́ hahoodzo tsé’naa ndı́shdáahgo baa niséyá, áłah ná’áshłeehgo, dóó t’áá ałtso bá ą́ą́’átt’éego ACC áłah 
ná’áshłeeh ńt’éé’. Hoozdo hahoodzo yiyi’ kééhat’ı́inii éı́ atsiniltł’ish ba’hódlı́igo deinı́zin, tó doodlı̨́įłii doo bąąh téhı́gı́ı́, 
dóó kǫ’ dootł’izhii t’áá bóhoonee’ą́ągo deinı́zin. Dı́ı́ chodao’ı́ı́nii dóó tó ha’dits’i’ hazhó’ı́ ádoolnı́ı́ł, ACC éı́ kwe’é 
bąąh silá dı́ı́ cho’oołı́inii, yah ada’ast’i’ii, dóó héı́shı̨́ı̨́ łahdóó da’atxahı́gı́ı́ t’ááłá’ı́ nilı̨́įgo éélzin doo éı́ ałch’į’ nahee’nil 
da. 

 

  

 

 

 

 

 

 

 

 

 

 

 

 

 

 
 

Dı́ı́ hada’iisdzı́’ı́gı́ı́ t’áá eet’ahı́gi’át’áo béé alyaa doo hait’áo da łahgo ádaalyaa da dı́ı́ bee yisdzohı́gı́ı́, saad noodahı́gı́ı́, éı́ doodei naadzogi ályaagi. 
Dı́ı́ saad hadaheesdzooı́gı́ı́ éı́ hadeidiilaaı́gı́ı́ binitsehékees át’é dóó ályaaı́gi t’áá ákót’éhı́gı́ı́ doo neel’įį’ da. 

                                           Aghá’nı́ldééh I’ii’nı́ı́łjı́ Deiyı́jeehı́gı́ı́ hadaheesdzı́ı́’ Binaaltsoos 
NITSA HAHOODZO ADEI HOOGHAN YÁ DEIYÍJEEHÍGÍÍ – HASTĄ́Ą́ HAHODZO 

 
Steven Begay 
Dah Yikahjı́: Dzaanééz   Oolwoł bik’é siláhı́gı́ı́: Béesoo Ahxi’nı́ı́łjı́    Website: 

              Steven C. Begay, Diné nilı̨́ nı́léı́ Łeejin Haagééd, Hoozdo Hahoodzo biyidi biyaa hoo’a’.  
              Tónaneesdizı́di éı́ ı́ı́łta’, hodahgo ólta’ éı́ Californiadi dóó Massachusetts hoolyéedi. Náás nááhodahdi  
              nááolta’ı́gı́ı́ Californiadi dóó áádóó Hoozdo Hahoodzo Bihódahgo Ólta’dóó éı́ béesoo naadzojı́  
              bı́lak’e’ootą́. Steve éı́ Diné k’ehjı́ dóó Bilagáanaa yáłti’ dóó Naakaijı́ éı́ t’áá áłtsisı́go, dóó bitsi’ naaki  
              dóó biye’ t’ááłá’ı́. Diné biẃáashindoonjı́ naashnish dı́ı́ béesoo naalkaahgi, ı́náóltą’ nanideehgi, kéyah 

naadzogi, béesoo nanideehgi, nidoolnish chóot’eehgi dóó béesoo yókeedgi, nda’anish dóó kin dah naazhjaa’ 
noolzéełgi, bee oonishii ı́lnééhgi, dóó Áłchı́nı́ alą́ąjį’ ı́dahooł’aahjı́ yá ndaashnish. Naanish bine’ siláhı́gı́ı́ éı́ Navajo 
Voter’s Coalition yá naaghááhı́, alą́ąjį’ béesoo yik’i déez’ı̨́’ı́ dı́ı́ Áłchı́nı́ alą́ąjį’ ı́dahooł’aah yiwołjı́, dóó Diné Power 
Authority yá dasidáago Navajo Transmission Project wolyéego, dóó Desert Rock Energy Project yinaashnish. Hastįį 
Begay éı́ Dine’ bi’ı́náóltą’ bá sinilı́gı́ı́ yá dah sidáá ńt’éé’ dóó Naanish noolzééł bił haz’ą́ą́jı́ ałdo’ alą́ąjį’ dah sidáá 
ńt’éé’. Dı́ı́ Fort McDowell Gaming Center yá béesoo naadzojı́ bee bóhólnı́ı́h ńt’éé’. Steve éı́ dı́kwı́ı́góó shı̨́ı̨́ na’nitxin 
dóó ndahane’góó tádı́ı́ya bił ééhózinı́gı́ı́ bidziil dooleeł biniyé. Yéego naalnish dóó béesoo yah ahxideesłóós dóó 
iłnahaz’ą́ą́góó diné bá de’édadeeshłįił nı́zin. 

 
Jamescita Peshlakai 
Dah Yikahjı́: Dzaanééz  Oolwoł bik’é siláhı́gı́ı́: Béesoo Ahxi’nı́ı́łjı́   Website: peshforsenate.com    

              Jamescita Peshlakai éı́ Hoozdo hahoodzo biyidóó naaghá, t’áá ałk’idą́ą́’ Dzaanéézji atxah dóó  
              ba’áłchı́nı́ naaki. Jamescita éı́ naazbaa’ Persian Gulf Wardi dóó tsiláołtsooı́ nilı̨́įgo tseebı́ı́ nááhai.  
              Ólta’déé éı́ naakigo ałde ni’nı́łtxahgo naaltsoos bı́lák’eenil Northern Arizona Universitydóó. Peshlakai 
              éı́ Asdladiinła’ Hoozdo hahoodzo bee haz’áanii ádełı́nı́gı́ı́ (2013-2014) binaanish ı́yiilaa. Náásgóó bee 
              ééhániihgo bee haz’áanii atxah áyiilaa dı́ı́ tsé’naadę́ę́’ yił dah dineezbingo bee haz’áanii Affordable 

Healthcare Act habiyoolwod dóó bitsį’yishtłizhii dabikéyahgóó chidı́ naat’a’ı́ ndanidaahgóó dı́ı́ béesoo bá 
nidanideehı́gı́ı́ yá ąą’áyiilaa, Arizona Aviation Fund yolyéego bił haz’ą́ą́dę́ę́’. Tsosts’id Hahoodzo éı́ dı́ı́ kéyah da’hótą’ 
biyi ts’ı́dı́ atisgo ánı́łtsxoh; tsebı́ı́ bitsį’ yishtłizhii dabikéyah, tsosts’id áłts’ı́sı́ bił hadahasdzo dóó kéyah atxis dahózhǫ́ 
dı́ı́ nahasdzáá bikáá’ bee béého’dilzin; Grand Canyon, Colorado River, Monument Valley dóó San Francisco Peaks 
da’atxah. Peshlakai éı́ dı́ı́ yinidaalnishdooleeł; ólta’ bibéesoo chı́náot’eeh dóó de’élnééh, ats’ı́ı́s baa’áháyą́ bee ak’é’ésti’ 
bóhonee’áanii, hasłą́ą́góó baa’áhayą́ de’ádoolnı́ı́ł dóó Hoozdo hahoodzo biyi’ kééhat’ı́inii baa dahastxi’ı́gı́ı́ bich’ą́ą́h 
na’adáa dooleeł. Náasgi dı́ı́ nihxa’áłchı́nı́ bá hasht’e adee’néehgo éı́ dı́ı́ awáálya bik’é’ezláhı́gı́ı́ doo béesoo bich’į’ 
inidééhgo béstł’ǫ́ǫ da dooleeł. Naanish, nida’ajeehgóó bee hadadilyaaı́gı́ı́, dóó hazhó’ı́ nahat’á éı́ dı́ı́ nee’nijį’ Hoozdo 
hahoodzo bá yá’át’ééh. Nihxinaagóó baa’áháyą́, tó bá hazhó’ı́ nihwiit’aah, t’áá nihxi ádánahwiit’á, Sáanii dóó Nádleeh 
bá yá’áhoot’éehgo éı́ Peshlakai dı́ı́ hahoodzo hazhó’ı́ yei yiwoł  dooleeł nı́zin. 

 
 
 
 
 
 
 
 
 
 

Dı́ı́ hada’iisdzı́’ı́gı́ı́ t’áá eet’ahı́gi’át’áo béé alyaa doo hait’áo da łahgo ádaalyaa da dı́ı́ bee yisdzohı́gı́ı́, saad noodahı́gı́ı́, éı́ doodei naadzogi ályaagi. 
Dı́ı́ saad hadaheesdzooı́gı́ı́ éı́ hadeidiilaaı́gı́ı́ binitsehékees át’é dóó ályaaı́gi t’áá ákót’éhı́gı́ı́ doo neel’įį’ da. 

                                                 Aghá’nı́ldééh I’ii’nı́ı́łjı́ Deiyı́jeehı́gı́ı́ hadaheesdzı́ı́’ Binaaltsoos 

AYEI HOOGHAN YÁ DEIYÍJEEHÍGÍÍ – HASTĄ́Ą́ HAHOODZO  
 

Wenona Benally 
Dah Yikahjı́: Dzaanééz  Oolwoł bik’é siláhı́gı́ı́: Béesoo Ahxi’nı́ı́łjı́     Website: 

              Neeznáá nááhai bitxis, Wenona éı́ agha’diit’aahii nilı̨́įgo dóó baa ntsı́dahakeesı́gı́ı́ yá yáłti’go  
              nahashzhiizh. Dı́ı́ binaanish éı́ bitsį’yishtłizhii biwááshindoon dóó doo hózhǫ́ bá yáda’ati’ı́gı́i yá  
              naagháago dóó náás dadoot’ish nizin. Juris Doctorate (JD) wolyéego naaltsoos dah yootı̨́ı̨́ł dı́ı́ Harvard  
              Law Schooldę́ę́’ dóó Master of Public Policy (MPP) ałdó’ naaltsoos bı́lák’eetxą́ dı́ı́ Harvarddóó John 
              F. Kennedy School of Governmentdóó. Wenona ı́inı́zingo éı́ naanish ádaalne’ dóó da’ı́nı́ı́sh noosééł éı́  
              ndilt’éego nhxidááh silá kwe’é Hoozdo hahoodzo yii’ kééhat’ı́inii dóó bee haz’áanii ádeił’ı̨́ tsosts’id 

hahoodzojı́ (LD7). Da’ı́nı́ı́sh noolzééł bidziil ádoolnı́ı́łgo éı́ dı́ı́ ólta’, bee hadahodı́t’éı́, bee nda’aldeehii, dóó baa át’e’ 
ádenii bee nda’adoonish choo’ı́nı́gı́ı́ yikéé’ sizı̨́. Wenona éı́ LD7 yá alą́ąjį’ yisnilı́gı́ı́ éı́: (1) ólta’ bibéesoo t’áá’át’é 
chı́náot’eeh; (2) bee hadahodı́t’éı́ dóó bee nda’aldeehii bá béesoo de’ádoolnı́ı́ł éı́ binahjį’ na’anish yá’át’éhı́gı́ı́ 
dahodooleeł; dóó (3) dı́ı́ de’ádadoolnı́ı́łı́gı́ı́ eı́ı́ ólta’, ats’ı́ı́s baa’áháyą́, hooghan naa’nil, dóó diné bee bı́ká ada’iiyeedii. 
Winona éı́ Diné Bikéyahjı́ atxah. Salomón F. Baldenegro éı́ bahastįį, Tó Śánı́dóó naagháago. 

 
Eric Descheenie 
Dah Yikahjı́: Dzaanééz  Oolwoł bik’é siláhı́gı́ı́: Béesoo Ahxi’nı́ı́łjı́     Website: 

              Dı́ı́ Wáashindoon bá da’ı́jeeh biyi’ yihahı́gı́ı́ t’ahdoo áhánééh dóó ayanahalyiz béstł’ǫ́ǫgo hoolzhish éı́ 
              biniinaa Hoozdonii éı́ dı́ı́ hazhó’ı́ baa ntsóhkees dooleeł éı́ dı́ı́ yá’át’ééhii éı́ doodei’ t’óó baa’ihii  
              béstł’ǫ́. Dı́ı́ nihxił hahoodzo nee’nijį’ yiildahı́gı́ı́ dóó atxisgo éı́ dı́ı́ bı́la’ashdla’ii bił kééhwiit’ı́inii yee  
              hadı́t’éi éı́ doodei’ bee’ádenı́gi éı́ bidááhdóó deidiidzį̨įł. Dı́ı́ baa ntséhékees bii’ooldahgo éı́ ná’ádı́kéé’ 
              náháne’ ákwe’é naaghá, dóó áko éı́ hazhó’ı́ ánálnééh, dóó t’áá nihxı́ bee nisiidzı́nı́gi ádaa   
              ákwiniidzingo éı́ dı́ı́ bineildzidii dóó bi’ohdaniidzinı́gı́ı́ ni’ ndii’t’ááł dóó dı́ı́ t’áá nihxı́ dóó t’áá’ánı́it’é 

néidziih bá hwiidiil’aał. Dı́ı́ binahjį’ éı́ bee daniidlı́inii dóó bee nisiidzı́inii bee ayóı́ áda’hó’nı́ dooleełı́gı́ı́ baa 
ádahwidı́nı́idzįįł, d́ó yá’át’ééh iłkééhwiit’ı̨́, dóó ólta’ danizhónı́gı́ı́, jó éı́ nda’anish yinoosééł dóó nihxiwááshidoon yee 
yilwoł. Dı́ı́ Hoozdo Hahoodzojı́ Adei Hooghan biniye nı́diishwodı́gı́ı́ éı́ dı́ı́ a’dahoonı́łı́gı́ı́ yich’į’ yáłti’ dóó t’áá 
chiidą́ądii nihxidine’é, nihxiłhahoodzo, dóó nihxináhás’a’gi atxı́ nihxi’dilı́inii bidááh niná’doodááł. Dı́ı́ t’óó ahayóı́ 
ał’ąą’ániit’éi éı́ dı́ı́ hahoodzo biyi’ bee nihxidziil, doo éı́ łahgóó nahasdzáán bikáá’ ákót’éhı́gi da.  Dı́ı́ ał’ąą’ániit’éhı́gı́ı́ 
dóó ádı́kéé’ náháne’ yooch’ı́ı́d bąąh ádinı́gı́ı́ biyi’ nihxidziil silá. Dı́ı́ Hoozdo Hahoodzo éı́ dı́ı́ náásgóó yee át’é dóó bee 
hxi’nii’náago éı́ binahjį’ nihxinaagóó nihééda’doodlı̨́ı̨́ł. 

 
 
 
 
 
 
 
 
 
 
 

 
Dı́ı́ hada’iisdzı́’ı́gı́ı́ t’áá eet’ahı́gi’át’áo béé alyaa doo hait’áo da łahgo ádaalyaa da dı́ı́ bee yisdzohı́gı́ı́, saad noodahı́gı́ı́, éı́ doodei naadzogi ályaagi. 

Dı́ı́ saad hadaheesdzooı́gı́ı́ éı́ hadeidiilaaı́gı́ı́ binitsehékees át’é dóó ályaaı́gi t’áá ákót’éhı́gı́ı́ doo neel’įį’ da. 

Dı́ı́ naaltsoosı́sh wólta’go nanitł’a  

nináá biniinaa éı́ doodei’ haadeit’áo  

nich’į’ anáhóót’igo? Sun Sounds of  

Arizona dı́ı́ naaltsoos nich’į’ yı́dóołtxa. 

 

Kwe’é hodı́ı́lnih 1-877-361-8821 
 

Sun Sounds of Arizona éı́ dóó béesoo biniyéjı́ dahyikah dı́ı́ ak’e’eshchı̨́ wólta’ bá nantł’a 
bee bich’į’ anáhóót’i’go. Nida éi doodei’ t’áá háida dı́ı́ naaltsoos ch’ééh choyooł’įįhgo, 
t’áá shoondı́ dı́ı́ Sun Sounds of Arizona choidiiłt’eeł t’áájı́ı́k’e. 

 

Kwe’é hodiilnih 1-877-361-8821 
                                                        Dı́ı ́naaltsoos biyi’ yisdzohı́gı́ı ́ 
                                                        Yéego hodiits’a’go yidóolts’ı̨́ı̨ł́ biniye 
                                                        Béésh bee hane’é biyijį’ 
 
 
 

Bee yátxi’ yee naalnishı́ ła’ hólǫ́ǫgo daats’ı́ dı́ı́ hane’ 

Bilagáanaa éı́ doodei’ Naakai k’ehjı́ didoots’ı̨́ı̨́ł. 

 
T’áá ahxéháhxááh bik’eh iłhane’ dooleeł bee shił hodoonih 

Ninı́zingo éı́ kwijį’ hodı́ı́lnih 480-774-8300 éi doodei’ info@sunsounds.org 

  

 

mailto:info@sunsounds.org


Ha’át’ı́ı́ biniye t’óó nabı́nı́txaah? 
Niłbééhozingo i’dı́ı́’ał 
Hasłą́ą́dę́ę́’ baa’át’e’ ádingo i’ii’nı́ı́ł bił haz’ą́ą́dę́ę́’ éı́ bee ndoonish dóó chideidoo’įįłii yee nı́ká adoolwol 
dı́ı́ bighá’nildééh i’ii’nı́ı́ł góne’ dı́ı́ bi’ant’áánts’osi tádiingóó yoołkáałgo dı́ı́ naakidimı́ı́l dóó bi’aan 
hastą́ą́ts’áadah biyi’ góne’. 

 

Aná’át’a’ii bina’niltin naaltsoos 
T’áá áłdįį hadilyaago dóó łahgo át’áo hadilyaaı́gı́ı́ dı́ı́ Aná’át’a’ii bina’niltin  
naaltsoos éı́ hólǫ́ dı́ı́ chóidoot’eeł nihił haz’ą́ądi. Dı́ı́ Aná’át’a’ii bina’niltin  
naaltsoos éı́ alhééda’iildahgóó dóó naaltsoos bá dahooghangóó ndasiilnil. 

 

 

Ałhadadit’ááh 

Hoozdo Hahoodzoji deiyı́jeehii béé dahwinı́sįįh dı́ı́ deiyı́jeehı́gı́ı́ ninááł  
ałghadadit’ááhgo. Dı́ı́ bijı̨́ da’aleehı́gı́ı́ t’áá at’é siilnil nihił haz’ánidi dóó 
 YouTube bił haz’ánı́jį’ bik’I nehenı́ił dooleeł da’ı́ı́łtsogo dı́néesh’įįł  
nı́nı́zingo. Na’ı́dı́déeshkił nı́inı́zingo ałdó’ bóhoneedzą́ą dooleeł ákwe’é. 

 

 

Bee hane’é naat’áhı́ bee choo’ı́nı́gı́ı́ 
Ninaanish dahólǫ́ – áko i’ii’nı́ı́ł bina’niltin t’áá yı́’ááł. I’dı́ı́’ałdi hanı́txá, 
hahoodzo yiyi’ dóó adei dóó ayei hooghan yá deiyı́jeehii baa dahane’ dóó 
náábilááhjį’ – dı́ı́ t’áá át’é nı́lák’ee si’ánı́gı́ı́ biyi’jį’. 

 

 

Deiyi’jeehı́gı́ı́ Háajigo naazı́nı́gı́ı́ 

Baa nitsı́nı́keesgo dı́ı́ shı́dadéét’i’ii la’ hait’áo yee naazı̨̨́ı̨́ lá dı́ı́ deiyı́jeehı́gı́ı́?  
 Dı́ı́ Deiyi’jeehı́gı́ı́ Háajigo Naazı́nı́gı́ı́ éı́ tsı̨́įłgo dóó doo natł’agóó  

há’deest’ı̨́ı̨́’ dı́ı́ hahoodzo yiyi’ dóó adei dóó ayei hooghan yá deiyı́jeehii nił  
naazı̨́į daats’ı́ nił bééhodoozįįł t’áadoo nide’anéhı́. Na’ı́dı́kid t’áa dı́kwı́ı́’ı́h 
dóó ałhąąh nidı́ı́nił. T’áá ákwı́t’éhé. 

